
REGULAMENTO ORGANICO DO CONSELLO MUNICIPAL DA CULTURA DA CIDADE
DA CORUNA

EXPOSICION DE MOTIVOS

O Concello da Coruna ten como finalidade fomentar a maior participacién posible da
cidadania na vida politica, social, econdmica, cultural e deportiva, xa sexa por si mesma ou
por medio de representantes. O dereito a participacion esta recollido na Constitucion
Esparfiola de 1978.

A cidadania debe poder comunicarlles directamente aos seus gobernantes cales son as
suas necesidades e inquedanzas. SO desta forma se conseguira satisfacer as necesidades
xerais. E imprescindible que as persoas poidan formar parte do proceso de toma de
decisions.

No caso concreto dos municipios, o dereito de participacion é mais factible por tratarse
dunha administracion cunha relacion mais préxima a cidadania.

Os corufieses e corufiesas deben poder participar da xestion municipal, de tal forma que
poidan axudar a construir o futuro da sua cidade. Para isto, a participacion debe ser
transversal e afectar ao maior numero posible de politicas publicas levadas a cabo polo
Goberno municipal. Neste sentido pronunciase o artigo 2 do Regulamento Organico
Municipal (ROM).

O dereito a participacion podese facer efectivo a través de varios mecanismos. Un deles € a
creacion de consellos de participacion cidada de caracter sectorial ligados a servizos ou
actividades concretas.

A principal ferramenta utilizada polo Concello da Corufia para lograr a participacion da
cidadania nas decisiéns politicas do municipio foi a aprobacién dun Regulamento Organico
de Participacion Cidada, aprobado polo Pleno o 2 de novembro de 2004 (BOP do
13.12.2004). Este regulamento ten por obxectivo establecer os procedementos e 6rganos
que fagan efectiva a participacion dos vecifios e vecinas da Corufia na vida publica local.

Con base nese regulamento, ao longo do tempo, o Concello da Corufa creou diferentes
organos de participacion da cidadania.

Preténdese agora avanzar mais ald, coa posta en marcha deste tipo de 6rganos, mediante a
creacion dun Consello Municipal da Cultura da cidade da Corufa que lles dara voz as
persoas que se encontran dentro do tecido cultural da cidade.

O Consello Municipal da Cultura (CMC) créase como un érgano colexiado de participacion
cidada sectorial no ambito cultural e con caracter consultivo. Esta concibido como un
espazo para asesorar, informar, debater, estudar, propofier e traballar en rede, e ten como
obxectivo achegarlles as politicas culturais municipais as entidades culturais da cidade,

colectivos, vecifianza, institucions e demais persoas ou organismos que se vexan afectadas
dalgunha forma polas politicas publicas culturais.

O Consello Municipal da Cultura da cidade da Corufia € un érgano de participacién do tecido
cultural corufiés que pretende servir de espazo de encontro, relacion e consenso sectorial.

Canaliza a implicacion de todos os seus membros e cofiece as suas demandas e intereses,
co fin de lograr a universalizacién do dereito da cidadania ao acceso a Cultura e as
instalacions culturais xestionadas polo Concello da Coruia.

Coa creacion deste Consello, preténdese situar a Cultura como eixe transversal e
vertebrador da sociedade.

E preciso que as Administraciéns Publicas centren os seus esforzos no apoio & creacion e 4
producion propias, na formacion e participacion de todos os axentes produtores e receptores
e no intercambio con outras realidades culturais.

Co Consello Municipal da Cultura, preténdese afondar na xestién democratica, participativa,
activa e creativa dos programas culturais desenvolvidos polo Concello da Corufia.

Tratase de impulsar unha Cultura na que a vecifianza da Corufia se poida recofiecer, ao
tempo que olla cara a diversidade de pobos, nacions e linguas do mundo, de xeito aberto e
cun caracter de universalidade.

Coa creacion do Consello, abrense novas canles que vinculan a Cultura coa sociedade do
coflecemento e daselle un maior protagonismo & cidadania, emisora maioritaria dos contidos
€ mensaxes culturais.

O Consello Municipal da Cultural reflicte na sia composicion a pluralidade de axentes que
intervefien na politica cultural municipal e permite o dialogo e cooperacién entre cada unha
das partes.

TiTULO PRELIMINAR
Artigo 1. Obxecto das normas

Estas normas tefien por obxecto regular a creacién, composicion e funcionamento do
Consello Municipal da Cultura da cidade da Corufia.

O Consello créase ao abeiro do establecido no artigo 3 do Regulamento de Participacion
Cidada do Concello da Corufia, aprobado polo Pleno o dia 2 de novembro de 2004 (BOP da
Coruna do 13.12.2004).

TiTULO PRIMEIRO.- O CONSELLO MUNICIPAL DA CULTURA

Artigo 2. Natureza xuridica

O Consello Municipal da Cultura (CMC) é un érgano consultivo e de seguimento, sen
personalidade xuridica propia, colexiado, de participacién cidada sectorial no ambito da
Cultura.

O CMC permite a participacion do tecido cultural da cidade da Corufia nas politicas publicas
municipais que se adopten polo Concello da Corufia en materia de Cultura, Bibliotecas e
Museos Cientificos.

Os ditames e informes emitidos na sede deste érgano servirdn de impulso na toma de
decisions do Goberno municipal en materia de politicas publicas culturais.

Artigo 3. Obxectivos e finalidades do Consello Municipal da Cultura

O Consello Municipal da Cultura serve de canle de participacion das persoas e entidades
que tefien algun tipo de interese na vida cultural da cidade da Corufa, xa sexa na publica ou
na privada.

O Consello canaliza as propostas e inquedanzas en materia cultural e achégallas ao
Concello da Corufia a través da concellaria ou, no seu caso, da Area de Cultura.

O Consello asesora ao Goberno municipal en materia cultural sempre e cando se lle solicite
expresamente a elaboracion dun ditame sobre algunha materia en concreto.

Deste xeito, o Consello contrible a trasladar a opinién do tecido cultural da cidade co fin de
mellorar a xestion cultural e xerar debates e cofiecemento sobre a Cultura na cidade.

O CMC, na sua organizacion e funcionamento, atende sempre os seguintes valores:

A igualdade das persoas e a aplicacion do axeitado tratamento de xénero.

A defensa da transparencia, informacion e bo goberno das entidades culturais.

A aposta por unha Cultura transversal e vertebradora da sociedade.

O apoio a creacion e producion propias, a formacion e participacion de todos os

axentes produtores e receptores e ao intercambio con outras realidades culturais.

e. A pretensién de afondar na xestion democratica, participativa, activa e creativa dos
programas culturais municipais.

f. O caracter de universalidade da Cultura, integradora da diversidade de pobos,

nacions e linguas do mundo.

oo oo

O CMC tera como finalidades:

a) Elaborar ditames sobre aqueles asuntos que sexan sometidos a sua
consideracion. Os seus ditames teran caracter consultivo e, polo tanto, non
seran vinculantes para a corporacion municipal. Non obstante, si se teran en
conta a hora da toma de decisidons, tendo polo tanto o Consello un caracter
non so6 consultivo sendn de impulso das politicas publicas municipais.

b) Emitir informes, a iniciativa propia ou do Concello da Coruia, en relacion coa
politica cultural municipal.

c) Participar na avaliacién daqueles programas e planos de actuacion nos que
intervefa, a nivel de proposicién ou de seguimento, o propio Consello.

d) Promover a participacion cidada a través das entidades culturais da cidade,
canalizando as demandas do sector.

e) Contribuir a fomentar a vida asociativa no ambito cultural.

f) Colaborar coa concellaria ou, no seu caso, coa Area de Cultura, de Museos
Cientificos e Bibliotecas, cando asi se lle solicite, como instrumento de
planificacién estratéxica da cultura na cidade.

g) Realizar propostas que contribdan a mellorar os servizos culturais municipais.
h) Analizar, debater e valorar as iniciativas que sometan a sua consideracion.

i) Propofier plans de actuacién municipal propios do seu ambito de actuacion
para sometelos a consideracion da concellaria ou, no seu caso, da Area de
Cultura, de Museos Cientificos e Bibliotecas.

j) Realizar as consultas que considere oportunas relativas a actividade cultural
da cidade, asi como someter ao Pleno do Consello aquelas consultas que lle
solicite expresamente a concellaria ou, no seu caso, a Area de Cultura, de
Museos Cientificos e Bibliotecas.

k) Propofier os ambitos, secciéns, franxas de idade e territorios nos que se
considera prioritaria a intervencion municipal en materia de cultura.

I) Propofier mecanismos de coordinacién entre todos os axentes que conflien
na vida cultural co sector educativo da cidade.

m) Contribuir & transparencia das politicas publicas municipais a nivel cultural.

n) As demais finalidades que lle encomende o Concello da Corufa e que tefan
que ver coa natureza xuridica do propio Consello.

Artigo 4. Composiciéon do Consello Municipal da Cultura

O Consello Municipal da Cultura esta composto por:

Presidencia: esta presidido pola persoa titular da Alcaldia da cidade da Corufa, que podera
delegar as suas funcions.

Vicepresidencia: estara formada por unha persoa que forme parte do Pleno do Consello
Municipal da Cultura, elixida por este.

Vogais:

- Unha concelleira ou concelleiro en representacion de cada un dos grupos municipais
presentes no Pleno do Concello da Corufia.

- O director ou directora da area do Concello da Corufia que tefa asignadas as
competencias en materia de Cultura, Museos Cientificos e Bibliotecas.

- Un membro do Consello Reitor do Instituto Municipal Coruna Espectaculos, nomeado pola
Presidencia.

- Unha persoa representante do Consorcio de Turismo e Congresos da cidade da Coruna.

- Unha persoa representante do Consorcio de Promocion da Musica da cidade da Corufa.

- Unha persoa representante da Conselleria de Cultura da Xunta de Galicia.

- Unha persoa representante da Universidade da Corufia.

- Unha persoa representante da Deputacion da Corufa.

- Unha persoa representante da Fundacién EMALCSA.

- Representantes das fundacions e das asociacions culturais actuantes na cidade da
Corufia, en especial, das asociacions de artistas e creadores, das artes escénicas (teatro,
danza, 6pera, circo, monicreques, festivais, encontros); das artes plasticas e visuais (pintura,
escultura, ilustracion, gravados, belas artes en xeral, pero tamén fotografia, arte dixital,
performance ou video instalacions); do sector audiovisual e multimedia; do patrimonio
cultural; de arquivos e bibliotecas; de libros e prensa (edicion, distribucién e artes graficas,
etc.); da musica e industria fonografica, asi como de calquera outro sector relacionado coa
actividade cultural, que tefian a suUa vecifianza ou actuacion na Corufia e posuan
personalidade.

A inscricion no CMC realizarase por peticidon expresa das entidades interesadas acreditando
tanto a vecifianza na Corufia como o feito de estar legalmente constituidas.

- As demais persoas que decida convidar a persoa titular da Alcaldia para que formen parte
do Consello Municipal da Cultura.

O Consello contara ademais cunha Secretaria. A Secretaria exercerase por unha persoa
funcionaria do Servizo Municipal de Cultura, do Servizo Municipal de Bibliotecas ou do
Servizo Municipal de Museos Cientificos. A persoa secretaria tera voz pero non voto

As persoas que forman parte do CMC, no exercicio das suas funciéns, actuaran con plena
autonomia e independencia.

As entidades que formen parte do Consello designaran as persoas que as representen, asi
como as persoas que deban suplilas en caso de ausencia, vacante, enfermidade ou por
outra causa xustificada.

As asistencias ao Consello Municipal da Cultura, asi como a calquera dos seus 6rganos,
non daran dereito a percibir ningun tipo de retribucion ou dieta e faranse con caracter
totalmente altruista.

Artigo 5. Constitucion do Consello

Para constituir o CMC, a persoa titular da Alcaldia enviaralle unha invitacién a cada unha
das entidades que poden formar parte do mesmo co fin de que comuniquen, se asi o
consideran oportuno, que persoa tera a condicion de vogal durante o periodo de vixencia do
CMC, asi como a sua suplente.

A Secretaria do CMC comprobara que as persoas cumpren cos requisitos necesarios para
ostentar a condicion de vogal, e daralle traslado & Comision Permanente e, se non houber, a
Presidencia.

Logo de recibir todas as aceptaciéns para formar parte do CMC, a Secretaria elaborara
unha listaxe coas persoas que forman parte do dito Consello, tanto as titulares como as
suplentes.

Dentro do prazo de dous meses desde que entren en vigor estas normas especificas de
funcionamento do CMC, unha vez publicadas no Boletin Oficial da Provincia da Coruna,
realizarase a sesion plenaria constitutiva do Consello.

Artigo 6. Organos de funcionamento do Consello Municipal da Cultura

Para o seu funcionamento, o CMC estara formado polos seguintes érganos:

a) Presidencia

b) Vicepresidencia

c) Pleno

d) Comision Permanente

e) Comisions especificas ou grupos de traballo
f) Secretaria

TiTULO SEGUNDO.- A PRESIDENCIA E A VICEPRESIDENCIA

Artigo 7. A Presidencia do Consello Municipal da Cultura

A Presidencia correspondelle a persoa titular da Alcaldia da cidade da Corufa. A
Presidencia podera delegar as suas funciéns.

A Presidencia, asistida pola Secretaria, dirixe o CMC e asume a sua representacion.

Correspodndelle a Presidencia convocar as sesions, fixar a orde do dia e presidir as sesions
do Pleno e da Comisién Permanente.

Tamén lle corresponde a Presidencia:

=

Dirimir os debates co voto de calidade.

A representacion do Consello Municipal da Cultura.

Visar as actas e comunicar os acordos ou ditames, asi como ordenar a sua
publicacion na paxina web de Cultura.

Realizar as xestidbns e tarefas necesarias para o bo desenvolvemento e
funcionamento do Consello.

Resolver, logo de oir a Comisién Permanente, as dubidas que se suscitaren
sobre a aplicacion das presentes normas especificas de funcionamento do
Consello.

Garantir a participacion cidada.

Promover a coordinacion entre o CMC e o Goberno Municipal e os érganos
de xestién do Concello, co obxectivo de intercambiar informacién e, se se
estimar necesario, propor medidas de actuacion conxuntas.

Velar por que se cumpran os obxectivos propios do Consello e que se
adecuen as suas actuacions a normativa vixente.

Por proposta do Pleno ou da Comision Permanente, convidar a participar as
persoas titulares doutras concellarias, ao persoal técnico, as institucions ou
entidades expertas nun tema concreto que foren obxecto de estudo ou cuxa
opinién se quixer consultar.

Solicitar a informacién e documentacién complementaria necesaria sobre os
asuntos tratados na orde do dia, asi como a asistencia técnica municipal ou
de caracter externo que considere necesaria e oportuna para garantir o bo
funcionamento do Consello.

Desempenar cantas funcions foren inherentes a sta condicién de presidenta
ou presidente.

No seu caso, designar a persoas de recofiecido prestixio do sector cultural
para formar parte das comisions especificas ou grupos de traballo, sen que
sexa preciso que estas persoas formen parte do Pleno do Consello.

Artigo 8. A Vicepresidencia

O Consello Municipal da Cultura tera unha Vicepresidencia.

A Vicepresidencia sera elixida polo Pleno do Consello Municipal da Cultura de entre as
persoas que o integran.

O nomeamento e a destitucion da Vicepresidencia, ao longo da vixencia do CMC, debera
ser debidamente motivado.

A Vicepresidencia encargarase de colaborar coa Presidencia no desenvolvemento das
funciéns que ten asignadas.

A Vicepresidencia, ademais, servira de canle de comunicacién entre a comunidade cultural
corufesa e o Concello da Corufia.

TiTULO TERCEIRO.- O PLENO

Artigo 9. Composiciéon

O Pleno é o érgano maximo do Consello Municipal da Cultura. Integran o Pleno do CMC:
1. A persoa titular da Presidencia.

2. A Vicepresidencia.

3. A Secretaria.

4. As e os vogais sinalados no artigo 4.

Incentivarase que haxa unha representacion paritaria de homes e mulleres no Pleno do
CMC.

Como convidados pola Presidencia, ou solicitadas por maioria do Pleno ou da Comision
Permanente, poderan participar nas sesions, con voz pero sen voto, persoal técnico
municipal ou persoas asesoras que desempefien as suas funciéons na Concellaria, ou, no
seu caso, na Area de Cultura, Museos Cientificos e Bibliotecas. Podera participar, asi
mesmo, persoal funcionario de calquera outra area, sempre cando se considerara oportuno,
para os temas que se van tratar nas sesiéns do Pleno. Estas persoas teran voz pero non
voto.

Podera asistir ao Pleno calquera outra persoa ou entidade que sexa invitada pola persoa
titular da Alcaldia cando o estime conveniente por tratarse de persoas ou entidades con
coflecemento ou recofiecido prestixio sobre unha materia que vaia ser obxecto de debate e
analise. Estas persoas teran voz pero non voto.

Artigo 10. Funciéns

No Pleno debateranse os problemas, proxectos, e demais cuestions de interese para o
desenvolvemento da xestion cultural municipal, que lle sexan sometidos a consulta por parte
da concellaria ou, no seu caso, da Area de Cultura.

Supodn, polo tanto, unha canle de achega de propostas e suxestions que recollera a
Comision Permanente do Consello Municipal da Cultura para a sua analise de viabilidade e
presentacion & concellaria ou, no seu caso, a Area de Cultura, Museos Cientificos e
Bibliotecas do Concello da Corufia.

Correspdndenlle ao Pleno as funcidns seguintes:

a) Elixir & Vicepresidencia do Consello.

b) Informar e asesorar a concellaria ou, no seu caso, a Area de Cultura, Museos
Cientificos e Bibliotecas en relacién aos temas da sua competencia, xa sexa de oficio
ou a peticion da Alcaldia, da concellaria ou, no seu caso, da Area.

c) Propofer ao Goberno municipal a realizacion de programas, campafas e actividades
culturais de interese municipal.

d) Elixir as persoas que forman parte da Comision permanente.

e) No seu caso, designar a persoas de recofecido prestixio do sector cultural para
formar parte das comisidéns especificas ou grupos de traballo, sen que sexa preciso
que estas persoas formen parte do Pleno do Consello.

f) Calquera outra funcién que lle sexa asignada polo Concello da Corufia en materia
consultiva ou de participacion e que tefia que ver co ambito cultural.

Artigo 11. Clases de sesions

a) Ordinarias: unha vez ao ano. No primeiro Pleno de constitucion do CMC
establecerase 0 mes no que quedara marcado no calendario a sesion ordinaria
anual.

b) Extraordinarias: seran convocadas pola Presidencia, xa sexa a iniciativa propia ou
porque lle sexa solicitado pola Comisién Permanente.

Artigo 12. Orde do dia e convocatoria das sesidns

A convocatoria das sesions ordinarias ou extraordinarias coa correspondente orde do dia, e
xunto coa documentacién correspondente relativa aos asuntos que se van tratar, debera
comunicarselle as persoas integrantes do Pleno cunha antelacion minima de quince (15)
dias habiles, agas que se trate de sesidns extraordinarias que se comunicaran cunha
antelacion de cando menos 48 horas.

As convocatorias cursaranse preferentemente mediante correo electronico ou outro medio
electrénico aos enderezos que cada persoa membro do Pleno declarase como indicados
para recibir comunicaciéns. No caso de que non fose posible, cursaranse conforme a
normativa en vigor sobre procedemento administrativo.

A documentacion correspondente a cada sesion debera achegarse xunto coa orde do dia, e
podera estar dispoiible na paxina en lifia municipal, debendo estar garantido o acceso aos
membros do Consello e a sua seguridade.

As e os vogais do CMC poderan remitirlle & Secretaria propostas de asuntos para que sexan
incluidos na orde do dia, que os enviara a Presidencia para que dea a sua conformidade. A
Comision Permanente tamén podera proponer asuntos para incluir na orde do dia.

Non se aceptaran asuntos para incluir na orde do dia se non se presenten cunha antelacion
minima de 5 dias habiles a data en que deba celebrarse o Pleno.

Artigo 13. Quérum

Entenderase validamente constituido o Pleno cando estean presentes, en primeira
convocatoria, a maioria absoluta dos integrantes. No caso de que non se alcance ese
quoérum, entenderase validamente constituido en segunda convocatoria, media hora
despois, coas persoas asistentes.

En todo caso, para que estea validamente constituido, e para os efectos de teren lugar as
sesions, as deliberacions e adoptarense os acordos, requirirase a presenza da Presidencia
ou da persoa na que delegue, da Vicepresidencia e da Secretaria.

Artigo 14. Asuntos non incluidos na orde do dia

Con caracter previo ao tratamento dos asuntos da sesion, a Presidencia, por iniciativa propia
ou por peticién de calquera das persoas vogais, podera someter a votacién que se inclua na
orde do dia calquera outro asunto de caracter urxente. A sua inclusién decidirase por
maioria absoluta das persoas presentes do Pleno que tefian voto.

Artigo 15. Desenvolvemento do debate

No desenvolvemento das sesions procurarase crear as condicidns para que poidan estar
presentes todos os puntos de vista e existiren condicions para expresarse todas as opinions
e propostas. O obxectivo non sera sempre lograr o consenso pero si deberan buscarse
amplos acordos, expresions e propostas elaboradas de forma colectiva que inclian, se as
houber, as diversas opinions.

Artigo 16. Procedemento do voto

O voto sera persoal e non delegable, e exercerase pola persoa vogal titular ou pola sua
suplente, se a tivera.

O voto sera publico e podera ser favorable, contrario ou de abstencion.

Os acordos ou propostas expresados mediante o voto adoptaranse por maioria simple das
persoas presentes con dereito a voto.

No caso de que o resultado da votacion sexa de empate, farase unha nova votacion. Se
persiste o empate decidira o sentido do voto da Presidencia.

Artigo 17. Actas

A Secretaria redactara acta de cada sesién na que se especificaran as persoas asistentes,
0s principais aspectos das deliberaciéns e os acordos adoptados.

O borrador da acta da sesion remitiraselles as e aos vogais do Consello, se fose posible, no
prazo de 20 dias que se contaran a partir daquel no que tivese lugar.

As actas aprobaranse na seguinte sesion. Con todo, a Secretaria podera emitir unha
certificacion sobre acordos especificos que se adoptaron, sen prexuizo da ulterior
aprobacién da acta.

As actas definitivas seran publicas, publicarase na paxina en lina da concellaria con
competencias en materia cultural e estaran a disposicion de quen as requira.

Artigo 18. Dereitos e deberes das persoas integrantes do Pleno
As persoas integrantes do Pleno teran os seguintes dereitos:
- Realizar propostas para que sexan incluidas na orde do dia.
- Participar nos debates das sesions, facer propostas e formular rogos e preguntas.

- Exercer o seu dereito ao voto e formular, no seu caso, voto particular expresando os
seus motivos.

- Formar parte de calquera dos grupos de traballo que constitia a Comision.

- Solicitar, a través da Secretaria técnica, certificacions de acordos das sesions dos
organos do Consello.

- Desenvolver cantas outras funciéns sexan inherentes a sua condicién de integrante
do Consello.

As ditas persoas teran, ademais, os seguintes deberes:

- Cumprir as normas de funcionamento do CMC e os acordos adoptados polos seus
organos de goberno.

- Non ter conductas ou realizar actividades ou manifestaciéns contrarias aos principios
e obxectivos do CMC.

- Manter unha relacion continuada coas asociaciéns ou entidades as que representan
sobre os temas que se vaian tratar ou que se trataron no CMC.

- Asistir, a través do seus representantes, con regularidade as reuniéns que tefan
lugar e procurar evitar a sucesion de persoas substitutas, xustificando a falta de
asistencia previamente.

- Comunicar calquera cambio nos datos e direccién de contacto.

- Absterse cando os asuntos que se traten afecten a intereses particulares da
entidade.

- Gardar a confidencialidade precisa cando a natureza do asunto o requira.

TiTULO CUARTO.- A COMISION PERMANENTE E OS GRUPOS DE TRABALLO
CAPITULO I.- A COMISION PERMANENTE
Artigo 19. Composicion

A Comisién Permanente é o 6rgano encargado da xestion ordinaria do CMC e de asumir a
sua direccién cando o Pleno non estea reunido.

Estara integrada por:

1. A Presidencia ou persoa na que delegue.

2. A Vicepresidencia.

3. A Secretaria do CMC, con voz pero sen voto.

4. A persoa titular da concelleria ou da direccién de area de Cultura, Museos Cientificos e
Bibliotecas.

5. Ata un maximo de 7 vogais que seran elixidos polo Pleno do propio Consello por proposta
de calquera dos seus vogais e de entre os seus membros.

A Presidencia podera convidar a asistir as sesions da Comision Permanente a:

Persoal técnico do Servizo Municipal de Cultura, ou doutro servizo cando a materia a
tratar sexa competencia da sua area.

Persoal eventual que preste servizos no Concello da Corufa, no exercicio das suas
funcidns de asesoramento especial.

Artigo 20. Funciéns

A Comision Permanente é o drgano colexiado encargado de velar polo bo funcionamento do
CMC. As suas funciéns principais son:

a)

b)

f)

g)

h)

Presentarlle ao Pleno para que sexan aprobados a proposta de programa e o
calendario anual de actividades e a memoria de actividade ou o resumo das suas
actas ao final de cada exercicio.

Solicitar a inclusién de puntos a tratar na orde do dia de cada sesion plenaria do
CMC.

Proporier a realizacion de grupos de traballo.

Informar ao Pleno dos acordos adoptados pola Comision permanente ou polos
grupos de traballo.

Realizar a comunicacién bidireccional entre o Pleno e os grupos de traballo.
Solicitar a convocatoria de sesions plenarias extraordinarias.

Emitir os informes que lle solicite o Pleno do CMC e propofierlle a este cantas
medidas e resolucions estime convenientes.

Estudar e tramitar con caracter excepcional todas aquelas cuestions que, pola sua
urxencia, non poidan esperar ao seguinte Pleno, no que se debera dar conta do
actuado.

i) Comunicarlle a concellaria ou, no seu caso, a Area de Cultura as demandas,
suxestions, reclamacions e demais asuntos que sexan presentados por entidades ou
persoas do ambito cultural da cidade.

j) Todas aquelas funciéns que lle atribla o Pleno do CMC ou que non estean
expresamente atribuidas a outro érgano do Consello.

Artigo 21. Funcionamento

A Comision Permanente convocarase pola Presidencia, que sera quen determine a orde do
dia dos asuntos que se deben tratar nela.

A Comisién Permanente quedara validamente constituida cando concorra a Presidencia ou
a persoa na que delegue, e a Secretaria e cando menos a metade dos seus integrantes en
primeira convocatoria. En segunda convocatoria, media hora despois, entenderase
validamente constituida coas persoas asistentes.

A Presidencia, por iniciativa propia ou a proposta dalgins dos seus membros, poderan
convidar a participar nas xuntanzas outras persoas ou entidades relacionadas co tema que
se vai tratar na Comision.

As sesions da Comisién Permanente seran:
a) Ordinarias: tres veces no ano.
b) Extraordinarias: cando asi o decida a Presidencia, por iniciativa propia ou a solicitude
da metade dos seus integrantes.

As convocatorias para as sesions ordinarias realizaranse cunha antelacion de dez (10) dias
habiles. As sesiéns extraordinarias convocaranse con dous (2) dias habiles de antelacion.

Os acordos adoptaranse por maioria simple, ainda que se procurara o consenso. En caso
de empate decidira o sentido do voto da Presidencia.

CAPITULO IIl.- AS COMISIONS ESPECIFICAS OU GRUPOS DE TRABALLO

Artigo 22. Comisiéns especificas ou grupos de traballo

As comisions especificas ou grupos de traballo son érganos do CMC para estudar e traballar
sobre asuntos concretos, que tefien como funcién elaborar informes e propostas e realizar
aquelas actividades que se consideren convenientes para os fins asignados en materia
cultural.

Seran constituidos pola Comisiéon Permanente entre asuntos que xurdan das deliberacions
do Pleno ou da propia Comision. Tamén se poderan crear comisions especificas ou grupos
de traballo por peticidon expresa da Presidencia.

As comisidns especificas ou grupos de traballo estaran integradas por vogais do CMC. De
entre eses vogais designarase unha Presidencia e unha secretaria.

Poderan formar parte das comisions especificas ou grupos de traballo, ademais das
designadas de acordo co paragrafo anterior, outras persoas de recofiecido prestixio no
ambito cultural que sexan designadas expresamente pola Presidencia ou polo Pleno do
Consello.

Cando a Comisidon Permanente o considere necesario, formaran parte dela tamén a
Presidencia e a Secretaria do CMC.

O numero de persoa que deben formar parte dun grupo de traballo non podera ser inferior a
cinco nin superior a dez, incluidas as persoas que exercen de Presidencia e Secretaria.

En todas as comisiéns especificas ou grupos de traballo podera participar unha persoa
funcionaria do Concello da Corufia que se nomee pola persoa titular da Alcaldia ou pola
persoa titular da concellaria con competencias en materia cultural.

Tanto a persoa titular da concellaria con competencias en materia cultural como quen sexa
titular da direccibn da mesma area, poderan asistir aos grupos de traballo que asi o
desexen, tendo voz e voto nos ditos grupos.

Para a constitucion dun grupo de traballo, debera asistir a maioria absoluta das persoas que
forman parte do mesmo en primeira convocatoria. De non alcanzar ese quérum, a sesion
quedara aprazada. En todo caso, deberan asistir as persoas nomeadas como Presidencia e
Secretaria.

Os acordos que deba adoptar cada comisién especifica ou grupo de traballo para a sua
elevacion posterior a Comision permanente ou ao Pleno deben ser aprobados por maioria
simple. En caso de empate na votacion decidira o sentido do voto da Presidencia.

TiTULO QUINTO.- A SECRETARIA E OUTROS ORGANOS DE APOIO

Artigo 23. A Secretaria

A Secretaria do Consello Municipal da Cultura, asi como dos diferentes érganos de
funcionamento, exercerase por unha persoa funcionaria do Servizo Municipal de Cultura, do

Servizo Municipal de Bibliotecas ou do Servizo Municipal de Museos Cientificos. A persoa
secretaria tera voz pero non voto.

No caso da creacion de comisions especificas ou grupos de traballo non sera necesario que
asista a Secretaria do CMC, salvo que asi o decida expresamente a Presidencia do CMC.

A persoa titular da Alcaldia da cidade da Coruna nomeara a persoa que debera exercer
esas funcions, asi como a duas persoas suplentes para o caso de ausencia ou enfermidade.

Poderase nomear a unha persoa distinta para cada érgano de funcionamento do Consello.

Correspondelle a Secretaria:
a) Cursar as convocatorias das sesidons nos prazos establecidos, segundo a
orde do dia que determine a Presidencia.
b) Preparar a documentacidn que sexa precisa para abordar os asuntos e
contidos das xuntanzas convocadas.
c) Levantar acta das xuntanzas e comunicar os ditames e peticibns que se
adopten.

Artigo 24. Outros 6rganos de apoio ou asesoramento

A Presidencia podera nomear de entre as persoas funcionarias do Concello da Coruna,
outros organos de apoio ou asesoramento, xuridico ou econémico, que poderan formar
parte dos diferentes 6rganos de funcionamento do Consello con voz pero sen voto, sempre
e cando os temas que se vaian tratar en calquera deses O6rganos requiran dun
asesoramento especifico.

DIPOSICIONS ADICIONAIS

Primeira.- Unha vez cofiecido o numero real de persoas que forman parte do Consello
Municipal da Cultura, e logo de cursar as oportunas invitacions, poderanse revisar as
normas de funcionamento do dito 6rgano mediante decreto da persoa titular da Alcaldia co
fin de adecualas a realidade da composicién do CMC.

Segunda.- Naquilo que non se atope recollido nestas normas, o funcionamento do Consello
Municipal da Cultura e dos seus 6rganos rexerase en primeiro lugar pola lexislacion basica
en materia de réxime local, en especial pola Lei 7/1985, de 2 de abril, reguladora das bases
do réxime local e polo Real decreto 2568/1986, de 28 de novembro, polo que se aproba o
Regulamento de organizacion, funcionamento e réxime xuridico das entidades locais; asi
como polo Regulamento organico municipal. Supletoriamente, rexerase pola lexislacion
basica estatal en materia de procedemento administrativo e réxime xuridico do sector
publico, nomeadamente pola Lei 39/2015, do 1 de outubro, do procedemento administrativo
comun das administracions publicas; e pola Lei 40/2015, do 1 de outubro, do réxime xuridico
do sector publico.

DISPOSICION FINAL

Estas normas entraran en vigor cando transcorran quince dias habiles da sua publicacién no
Boletin Oficial da Provincia da Corufia, unha vez aprobadas polo Pleno do Concello da
Coruia.

Tamén se publicaran, para cofiecemento xeral, no portal de transparencia do Concello da
Corufia e na paxina en lina de Cultura.

CONTACTO CMC

Mail: cmc@coruna.gal

Tfno.: 981 18 98 30

